
Pou Piblikasyon Imedya: 12/05/2022 GOUVENE KATHY HOCHUL

GOUVENE HOCHUL ANONSE RESOUS POU FANMI NEW YORK YO NAN MITAN
MANK POU LET MATENIZE YO

Depatman Sante Eta New York la kontinye sipote distribisyon lét maténize,
kouchet ak founiti pou tibebe, sa gen ladan pou patisipan WIC Eta New York yo,
epi aktivman ap siveye mank aktyel yo

Nouyoke yo ta dwe vizite Biwo Fanm, Tibebe ak Timoun Eta New York la oswa fe
pre-seleksyon avék ajan konvesasyon biwo a pou verifye elijibilite tibebe pou
avantaj WIC yo

Gouven:z:re Kathy Hochul te anonse jodi a resous pou fanmi New York yo nan mitan
mank let matenize (Iét tibebe) ki genyen nan peyi a. Nan 17 fevriye, Administrasyon
Pwodui Alimanté ak Medikaman (Food and Drug Administration, FDA) Etazini te aveti
konsomate yo pou yo pa itilize le maténize an poud yo ki soti nan Abbott Nutrition nan
Sturgis, enstalasyon Michigan an, epi Abbott te kbmanse yon rapel volonté kek pwodui.
Depi lé a, Administrasyon Pwodui Alimanté ak Medikaman an te travay avek Abbott ak
Iot fabrikan yo pou pote pwodui ki san danje sou mache Etazini an epi pou ogmante
disponibilite Iét maténize ak espesyalize.

"Nan kowodinasyon sere avek patné federal nou yo, Eta New York pral kontinye fé tout
sa ki posib pou ede fanmi New York ki bezwen let maténize pou tibebe yo", Gouvéne
Hochul te deklare. "Administrasyon mwen an angaje pou asire chak nouvo tibebe ak
timoun jwenn akse ak sipo nitrisyonél yo bezwen pou yo rete an sekirite. Mwen egzote
paran ak responsab yo pou yo pwofite resous sa yo ak rete ajou avék enfomasyon ki
enpotan pou pran swen fanmi yo".

Pandan pandemi an, Depatman Sante a te kontinye sipote distribisyon kouchet, &t
matenize ak lot founiti tibebe atrave pwogram vizit adomisil li a ak rezo patenarya yo.
Atrave jesyon Pwogram WIC Eta New York la, Depatman Sante Eta New York la
kontinye siveye deranjman nan chén apwovizyonman an ki ka afekte patisipan li yo.

Konsidere déenye pwoblem avék apwovizyonman let matenize yo, Depatman an te
ogmante kominikasyon avek fabrikan lIét matenize yo pou siveye pwodiksyon
dimansyon bwat yo, apwovizyonman ak ekspedisyon yo. Pwogram WIC Eta New York
la te kapab ede patisipan yo jwenn let matenize nesese atrave |0t magazen ki gen lét

matenize nan estok epi kowodone avek fabrikan yo pou jwenn Iét maténize pou
patisipan yo lé yo pa kapab jwenn li nan nivo lokal. Patisipan WIC New York yo ta dwe
kontakte ajans lokal yo pouj jwenn ed pou yo lokalize pwodui yo lé sa nesese.

Atravé Wanda, ajan konveésasyon (chatbot) Depatman an, Nouyoké yo kapab resevwa
sipo navigasyon sou entenet ki direk, aksesib atrave yon "asistans pesonél WIC" epi we
si tibebe yo a elijib pou avantaj WIC yo.

Komise Sante Eta a, Dokté Mary T. Bassett, te deklare, "Rapo sou mank nan
apwovizyonman let matenize yo se bagay ki preyokipan epi nou egzote fanmi New York
yo pou yo swiv rekomandasyon Depatman an pandan n ap kontinye siveye sitiyasyon
an nan New York. Fanmi New York yo ta dwe travay avek founise medikal tibebe yo a si
gen sijesyon yon nouvo let matenize nesese pou satisfe bezwen tibebe yo epi tout
Nouyokeé yo ta dwe vizite Biwo Fanm, Tibebe ak Timoun Eta New York lokal yo a oswa
fé pre-seleksyon avek Wanda, ajan konvésasyon Depatman an, pou we si tibebe yo
elijib pou avantaj WIC yo. Depatman an rete angaje pou asire fanmi yo gen sipo
nitrisyonél ak resous nesesé pou pi byen pran swen pi jen Nouyoké nou yo".

Nan efo pou satisfe demann aktyel la, anpil magazen limite kantite Iét matenize kliyan
yo ka achte an menm tan. Li enpotan pou fanmi yo pa akimile let matenize piske sa ap
gen enpak sou chen apwovizyonman an ak lot fanmi nan kominote yo a. Pou fanmi ki
gen difikilte pou jwenn let matenize yo bezwen pou tibebe yo a, Depatman an
rekdmande sa annapre a:

« Rele jinekolog obstetrisyen ou oswa founisé medikal tibebe w la pou weé si
yo gen echantiyon nan biwo oswa si yo kapab sijere yon lét maténize
similé ki disponib pi fasil nan magazen yo ki gen eleman nitritif simile pou
satisfé bezwen tibebe a.

o ltilize yon 10t mak oswa kalite ki disponib, si founise medikal tibebe w la
rekomande li.

o Kontakte yon Biwo Fanm, Tibebe ak Timoun Eta New York lokal yo a
oswa fé pre-seleksyon avek Wanda, ajan konvésasyon Depatman an, pou
we si tibebe a elijib pou avantaj WIC yo.

« Fanmi ki gen WIC yo ta dwe tcheke sit founisé Biwo Fanm, Tibebe ak
Timoun Eta New York la pou jwenn yon lis founisé WIC apwouve ki ka
gen lét matenize nan estok.

« Vizite ti magazen ak famasi ki vann let maténize. Ou ka vle rele dabo pou
we si yo gen lét tibebe nan estok yo.

e Cheche sou enténét opsyon ki disponib men asire ou komande selman
nan men distribite ak famasi ki byen rekoni. Pa achte lét maténize sou
entenet nan men moun ou pa konnen sou sit rezo sosyal yo, nan vant
piblik sou entenet oswa aletranje.

o Tcheke kod lo a sou let ou deja genyen an pou asire yo pa te raple li. Pa
jete let matenize ki pa te fé pati rapel la, amwenske li ekspire.

e Asire ou swiv preparasyon fabrikan let matenize a ak enstriksyon sou jan
pou konseve li.

o Palitilize let timoun pou w bay tibebe.

o Padilye let matenize oswa pa eseye kreye let matenize lakay.

e Nou ankouraje fanm ansent yo pou yo konsilte yon founisé konsénan bay
tibebe yo tete. Pwogram WIC Eta New York la bay tou sipo pou bay tete
ak resous pou nouvo fanmi yo. Fanmi k ap nouri yon tibebe avék let
matenel apati yon sous ki pa manman tibebe a dwe selman itilize let ki soti
nan yon sous ki te teste let donate li epi ki te pran ot prekosyon pou asire
sekirite let li a.

Depatman an pataje rekomandasyon FDA ki di fanmi yo pa dwe fé let matéenize lakay
yo epi ankouraje swayan yo travay avek founise swen sante timoun yo pou
rekomandasyon sou chanjman nan pratik alimantasyon, si nesese.

Pandan fanmi New York yo ap cheche |0t sous pou let maténize, Divizyon
Pwoteksyon Konsomaté Eta New York la te pibliye yon alét pou raple paran yo
pou yo konsyan genyen fwod sou enténet ak founisé malonet ki ka eseye pwofite
sitiyasyon an.

Depatman Sante a ap kontinye siveye sitiyasyon an ak kominike kleman avek fanmi
New York yo. Pou plis enfomasyon, sipo ak elijibilite pou WIC, vizite Biwo Fanm, Tibebe
ak Timoun Eta New York la oswa fé pre-seleksyon avek Wanda.

Swayan yo kapab li tou dénye enfomasyon FDA yo isit la.

HiH

Lot nouvel disponib sou sit www.governor.ny.gov
Eta New York | Chanm Egzekitif | press.office@exec.ny.qov | 518.474.8418

